Հունիսի ֆլեշմոբի խնդիրների լուծումներ
Առաջին մակարդակ

1․ Մարիամը նկարում է գույնզգույն գնդակներ հետևյալ հերթականությամբ՝ կարմիր, կանաչ,  կապույտ և դեղին,  այդպես շարունակ: Ի՞նչ գույնի է 21-րդ գնդակը։
Խնդիրը լուծեցի Paint նկարչական ծրագրում նկարելու միջոցով: Սկզբում նկարեցի կարմիր, կանաչ, կապույտ և դեղին գնդակներ:  Գնդակների խումբը չորս անգամ բազմացրեցի, ստնալով՝ 4+4+4+4+4

Հերթականությունը շարունակելու դեպքում 20+1 կլինի կարմիր գնդակ

կարմիր

Տաթև Թամազյան

Գույները համարակալենք
Կարմիր _ 1
Կանաչ _ 2
Կապույտ _ 3
Դեղին _ 4
123412341234123412341
Կարմիր գույնը կլինի 21-ը։
Նույնը կարող ենք կատարել գնդիկները նկարելով paint ծրագրով։
Մարի Միքայելյան

Պատասխան` կարմիր։
2․ Անին, Վարդանը, Արան և Լիլիթը միասին կերան 16 ծիրան։ Անին ու Լիլիթը կերան հավասար քանակությամբ ծիրան։ Արան կերավ ամենշատը՝ 5 ծիրան, իսկ Վարդանը՝ ամենաքիչը։ Քանի՞ ծիրան կերավ Վարդանը։
Արայի կերած 5 ծիրանը հանելուց հետո կմնա 11-ը։ Եթե Անին ու Լիլիթը հավասար քանակությամբ են կերել, կարող էր լինել 5-ական, բայց քանի որ նշված է` Արան է կերել ամենաշատը, իսկ այս դեպքում հավասարվում են, ուրեմն` 4-ական ծիրան կերան Անին ու Լիլիթը, իսկ Վարդանը` 3։

Քրիստինե Գրիգորյան

Պատասխան՝ 3։
3․ Գտնել այն երկնիշ թվերի քանակը, որոնց թվանշանների տեղերը փոխելիս թիվը չի փոխվում։

Այդ թվերն են 11, 22, 33, 44, 55, 66, 77, 88, 99։ Կա այդպիսի 9 թիվ։

Մարիամ Մանասյան

Խնդիրը քննարկելիս կարելի է նախ վերհիշել, թե որոնք են համարվում երկնիշ թվեր։ Այնուհետև կարելի է ընտրել մի քանի երկնիշ թիվ և փոխել թվանշանների տեղերը՝ համոզվելու համար, արդյոք թիվը փոխվում է, թե ոչ․
Օրինակ՝

Եթե փոխենք 18 թվի թվանշանների տեղերը, կստանանք  81։ Թիվը կփոխվի։
Եթե փոխենք 46 թվի թվանշանների տեղերը, կստանանք 64։ Թիվը կփոխվի։
Եթե փոխենք 15 թվի թվանշանների տեղերը, կստանանք 51։ Թիվը կփոխվի։

Այնուհետև կմտածենք, թե որ դեպքում թվանշանների տեղերը փոխելիս, թիվը չի փոխվի։ Փորձարկումների միջոցով կպարզենք, որ թիվը չի փոխվի, եթե թվանշանները նույնը լինեն։ 
Օրինակ՝ 11,22,33,44,55,66,77,88,99:

Մարիամ Խաչատրյան

Պատասխան՝ 9։
4․ Պապիկի տան ցանկապատը կազմված է 24 տախտակներից։ Պապիկը յուրաքանչյուր տախտակ ներկում է հետևյալ հերթականությամբ՝ կանաչ, կապույտ, դեղին, այդպես շարունակ։ Յուրաքանչյուր գույնից քանի՞ տախտակ եղավ։

Լուսինե Պետրոսյան Գ․
Քանի որ խնդրում կա  3 գույն ,գույների հերթականությունը ՝կանաչ, կապույտ, դեղին, կրկնվում է :  / 3 , 3, 3, այդպես 8 հատ  /:

Ուրեմն տախտակների քանակը 24 բաժանում ենք 3-ի և ստանում ենք 8: 

Յուրաքանչյուր գույնից 8 տախտակ :

Անահիտ Ավագյան

Անի Գրիգորյան

Paint-ով կնկարենք մեջը դատարկ 24 ցանկապատ, գույները հերթով կլցնենք ու կհաշվենք։ Առաջին գույնը լցնելուց հետո արդեն պարզ դարձավ, որ յուրաքանչյուր գույնից ստացվում է 8 տախտակ։ 24:3=8 Կցել եմ նկարը։

Գոհար Սմբատյան

Պատասխան՝ 8։
5․ Արսենը, Արտակը և Կարենը ապրում են շենքի 2-րդ, 3-րդ, 4-րդ հարկերում:  Ո՞վ  է ապրում չորրորդ հարկում, եթե Արտակը 3-րդ հարկում չի ապրում, իսկ Արսենը  չի ապրում 3-րդ և 4-րդ հարկերում։
Խնդիրը կարելի է սկսել լուծել վերջից․
Բացառման օրենքին համաձայն՝ եթե Արսենը չի ապրում 3-րդ և 4-րդ հարկերում, հետևաբար կապրի 2- րդ հարկում։ Արտակը , եթե չի ապրում 3-րդ հարկում, հետևաբար կապրի 4-րդ հարկում։ 3-րդ հարկում էլ կբնակվի Կարենը։

Պատասխան՝ Արսեն-2-րդ հարկում, Արտակ-4-րդ հարկում, Կարեն-3-րդ հարկում

Մելինե Սիմոնյան

Նախ կկարդանք և կհասկանանք խնդիրը։ 

Խնդրում ասվում է , որ Արսենը, Արտակը և Կարենը ապրում են շենքի 2-րդ,  3-րդ և 4-րդ հարկերում ։ Նշվում  է, որ Արսենը չի ապրում 3-րդ և 4-րդ հարկերում(այստեղից պարզ է դառնում, որ նա ապրում է 2-րդ հարկում)։ 

Նշվում է նաև, որ Արտակն էլ չի ապրում 3-րդ հարկում, իսկ եթե Արտակը չի ապրում 3-րդ հարկում, և Արսենն էլ ապրում է 2-րդ հարկում, ապա հասկանում ենք, որ Արտակը ապրում է 4-րդ հարկում։ 

Այստեղից էլ պարզ է դառնում, որ Կարենն էլ ապրում է 3-րդ հարկում։

Խնդրի պահանջի համաձայն պետք է գտնել , թե ընկերներից ով է ապրում 4-րդ հարկում։ Այսպես քննարկելով կհասկանանք, որ 4-րդ հարկում ապրում է Արտակը։

Որպեսզի ավելի պատկերավոր լինի,  կարող ենք նաև «Paint» ծրագրով շենք նկարել և ըստ խնդրի՝  ընկերներից յուրաքանչյուրին նկարել համապատասխան հարկում և գտնել խնդրի ճիշտ պատասխանը։

Քրիստինե Հովսեփյան

Պատասխան՝ Արտակը։
6․ Սանդուխքը  15 աստիճան ունի։ Ո՞ր աստիճանին կանգնի Նարեկը, որ գտնվի մեջտեղում։
15 աստիճանից մեկը վերցնում ենք, Նարեկը կանգնում է այդ աստիճանի վրա, մնաց 14 աստիճան, բաժանում ենք 2 հավասար մասերի` 14:2=7, այդ 2 հատ 7 աստիճաններից 7-ը դնում ենք Նարեկի կանգնած աստիճանից առաջ, իսկ մյուս 7-ը` հետո, հաշվում ենք և տեսնում,որ Նարեկը կանգնած է 8-րդ աստիճանին:

Գայանե Թորոսյան

Աստիճանների ընդհանուր քանակի նախորդ երկնիշ թիվը բաժանում ենք երկու հավասար մասերի, հետո գումարում մեկ։

14 : 2=7+1=8

Ստացվում է, որ Նարեկը կանգնել է 8-րդ աստիճանին։

Սեդա Խարատրյան

Այս խնդիրը լուծելու համար աստիճանների փոխարեն իրար կողք կդնենք 15 աթոռ։ Այնուհետև մեկը վերջից, մյուսը առջևից հերթով կնստեն աթոռներին։ Այսպես նստելով կտեսնեն, որ 8-րդ աթոռը մնում է մենակ և իր երկու կողմերում կան հավասար քանակությամբ աթոռներ։

Նույն խնդիրը դասարանիս մի մասն էլ այսպես կլուծի։ 15-ից կհանեն 1, այնուհետև 14-ը կբաժանեն երկու հավասար մասի և կստանան 7, կգումարեն 1 և կգտնեն մեջտեղի թիվը՝ 8։

Արմինե Գյոնջյան

Պատասխան՝ ութերորդ։
7․ Աննան ունի երկու տուփ։ Նա երկրորդ տուփից  առաջինի մեջ գցեց 4 գնդիկ։ Առաջին տուփում 12 գնդիկ եղավ, իսկ երկրորդում՝ 6 գնդիկ։ Քանի՞ գնդիկ կար  սկզբում ամեն տուփում։
Եթե 1-ին տուփում եղավ 12, ուրեմն՝ 12-4=8 էր։ Եթե երկրորդում մնաց 6, ապա՝ 6+ 4= 10 էր։ Սկզբում 1-ին տուփում կար 8, իսկ 2-րդում՝ 10 գնդիկ։

Լիլիթ Սահակյան
Առաջին տուփում ֊  8 գնդիկ

Երկրորդ տուփում ֊ 10 գնդիկ

Էլյա Գրիգորյան

Այս խնդիրն էլ կլուծենք այս եղանակով։ Կնկարենք երկու տուփ։ Երկուսի պարունակությունն էլ անհայտ է։ Երբ երկրորդ տուփից  առաջինի մեջ գցեցին 4 գնդիկ ու դարձավ 12 գնդիկ, պարզ դարձավ, որ առաջին տուփում կար 8 գնդիկ։ Իսկ երկրորդում 4 գնդիկ հանելուց, երբ դարձավ 6 գնդիկ,  հասկացանք, որ կար սկզբում 10 գնդիկ։ 

Առաջին տուփ -8

Երկրորդ տուփ- 10

Լուսինե Պետրոսյան Ռ․
Պատասխան՝ առաջինում 8, երկրորդում 10։
8․Լողի մրցույթին մասնակցեց երեք խումբ, յուրաքանչյուր խմբից 6 մասնակից։  Մասնակիցներից 5-ը մրցանակ ստացան։ Քանի՞սը մրցանակ չստացան։
Առաջին քայլով գտնենք մրցույթի մասնակիցների քանակը.

3×6=18

Երկրորդ քայլով մասնակիցների թվից հանենք մրցանակ ստացած մասնակիցներին. 

18-5=13

Պատ.` 13 մասնակից մրցանակ չի ստացել։

Մերի Գրգորյան

Այսպիսի խնդիրները առաջին դասարանում նկարելով ենք լուծել։ Կարելի է Paint ծրագրով խմբերը նկարել՝ պայմանական երեք պատկեր վերցնելով։ Յուրաքանչյուր խմբի մեջ նկարել վեց մասնակցի, հետո հաշվել բոլոր մասնակիցների քանակը՝ 18: 18 մասնակցից հանել 5 մասնակցի, կստացվի, որ 13 մասնակից մրցանակ չստացան։ Երկրորդում դասարանում նկարելու կարիք չկար։ Սովորողները գումարելու կամ բազմապատկելու միջոցով արագ կստանան երեք խմբերի մասնակիցների քանակը, հետո կհանեն մրցանակակիրներին։ Այսպես՝ 3x6=18, 18-5=13 6+6+6=18, 18-5=13

Լուսինե Գասպարյան
Պատասխան՝ 13։
9․ Ծաղկատունկի ընթացքում սովորողները մի գծով տնկեցին վարդի թփեր իրարից 40սմ հեռավորության վրա։ Առաջին տունկից վերջին տունկի հեռավորությունը  եղավ 200սմ։ Քանի՞ վարդի թուփ տնկեցին։
1 Paint-ծրագրով կնկարենք ծաղիկներ1-ից մինչև 2-րդ ծաղիկի հեռավորությունը 40սմ է, 1-ից 3-րդ ծաղիկինը 80 սմ, այսպես հերթով կնկարենք ծաղիկներ` ավելացնելով 40 սմ։ 200սմ-ին հասնելով կտեսնենք, որ 6 ծաղիկ ենք նկարել։ 

2 Մատիտներ կամ այլ առարկաներ քանոնի օգնությամբ կդնենք իրարից 40 սմ հեռավորության վրա և կունենանք 6 առարկա։

3 Կարող ենք տնկել ծաղիկներ։ Այդպես կլինի և' տեսանելի, և' հասկանալի, և' հաճելի բնագիտական աշխատանք։

Մարգարիտ Թամազյան

Խնդիրը լուծելու համար սովորողների հետ կօգտագործենք  Paint նկարչական ծրագիրը՝ նկարելով վարդատունկ: Կնկարենք 1-ին ծաղիկը, հետո՝ 2-րդը այդպես մինչև 1-ին ծաղկից վերջին ծաղկի հեռավորությունը լինի 200 սմ: Ամեն ծաղկի արանքում մուտքագրենք 40 սմ՝ հաշվելով նկարենք հաջորդ ծաղիկը, այդպես հասնելով մինչև 200, կստացվի 6 ծաղիկ, 5 հատ արանք: Արդյունքում կտեսնենք, որ սովորողները ծաղկատունքկի ընթացքում տնկեցին 6 վարդ:

6 վարդ

Դիանա Գևորգյան

[image: image4.png]



6
Մանուշակ Աբրահամյան

Այս խնդիրը հրաշալի կլիներ գարնանային վարդատունկի ընթացքում  լուծելու համար, երբ սովորողները   տնկում էին վարդի թփեր: 
Խնդիրը կարող ենք լուծել նաև արդեն իսկ տնկած թփերի միջև եղած հեռավորությունը և քանակը հաշվելով: 

Այստեղ սովորողներին  օգնության կհասնեն մետրերը, որոնք, ինչպես գիտենք,  հաճախակի կիրառություն ունեն դպրոցում: 
Մեկ այլ տարբերակ կարող է լինել  Paint  ծրագրով  խնդրի պատկերումը և լուծումը: Նաև դասարանում կարող ենք ստեղծել  խնդրի պայմաններին  բավարարող 
միջավայր: 
Նախ կսահմանենք առաջին և վերջին թփերի միջև ընկած հեռավորությունը՝ 200սմ: 
Որից հետո կնշենք վարդի թփերի՝ իրարից ունեցած հեռավորությունը՝ 40 սմ: 
Այնուհետև կհաշվենք  տնկած վարդերի կամ դրանց համապատասխանեցված իրերի քանակը: 

Արմինե Մովսիսյան
Պատասխան՝ 6։
10․  Նարեն  2, 3, 4, 5 թվանշաններով կազմեց երկու երկնիշ թիվ այնպես, որ դրանց գումարը եղավ հնարավոր ամենամեծը։ Գտիր Նարեի գտած գումարը, եթե նշված բոլոր թվանշանները օգտագործել է։ 

Երկնիշ թվերից մեկը պետք է սկսվի 5-ով։ Հաջորդ երկնիշ թվի տասնավորը պետք է ընտրել այնպես, որ գումարենք 5-ին և ստանանք ամենամեծը, քան  մնացած մյուս թվանշանների  հետ գումարելիս։ Դա էլ կլինի 4-ը։Ստացվում է այսպես՝

53+42=95      52+43=95

Նաիրուհի Համբարձումյան

Սկզբում տրված թվանշաններով կկազմենք բոլոր հնարավոր երկնիշ թվերը: Այնուհետև տարբեր թվանշաններով ստացված ամենամեծ երկնիշ թվերը կգումարենք իրար:

 22, 23, 24, 25, 32, 33, 34, 35, 42, 43,44, 45, 52, 53,54, 55

43+52=95

Աշխեն Թադևոսյան

Քանի որ տրված թվանշաններով մեզ անհրաժեշտ է կազմել երկու երկնիշ թիվ այնպես, որ դրանց գումարը լինի հնարավոր ամենամեծը, ապա տրված թվանշաններից կընտրենք ամենամեծը՝ 5-ը և ամենափոքրը՝ 2-ը։ Կկազմենք 52 թիվը։ Կմնան 3 և 4 թվանշանները, որոնցով էլ կկազմենք 43 թիվը։ 

52+43=95

Կարինե Մամիկոնյան

Պատասխան՝ 95։
